ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՀԱՄԱԿԱՐԳԻ ԶԱՐԳԱՑՄԱՆ ՌԱԶՄԱՎԱՐՈՒԹՅՈՒՆԸ ԵՎ ԴՐԱՆԻՑ ԲԽՈՂ 2023-2028 ԹՎԱԿԱՆՆԵՐԻ ԳՈՐԾՈՂՈՒԹՅՈՒՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	13.09.2022 թ.

	1. Նախագծի N 1 հավելվածի 4-րդ կետում առաջարկում եմ «Սննդամթերքի անվտանգության պետական վերահսկողության մասին,» բառերից հետո լրացնել  «Տեսչական մարմինների մասին» բառերը:
2. Նախագծի N 1 հավելվածի 16-րդ կետն առաջարկում եմ շարադրել հետևյալ խմբագրությամբ.
16. Սննդամթերքի անվտանգության տեսչական մարմնի ենթակայությանը հանձնված Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպությունն իրականացնում է անասնաբուժության, բուսասանիտարիայի և սննդամթերքի անվտանգության ոլորտների լաբորատոր հետազոտություններ, նշված երեք հետազոտությունների ուղղությամբ հավատարմագրված է Հայաստանի Հանրապետության էկոնոմիկայի նախարարության Հավատարմագրման ազգային մարմին պետական ոչ առևտրային կազմակերպության կողմից՝ համաձայն ՀՍՏ ԻՍՕ/ԻԷԿ 17025-2005 ստանդարտի պահանջների և ընդգրկված է Եվրասիական տնտեսական միության փորձարկման լաբորատորիաների միասնական ռեեստրում: Սննդամթերքի անվտանգության հետազոտությունների փորձարկման լաբորատորիան հավատարմագրված է նաև միջազգային ձևաչափի  ISO/IEC 17025:2017 ստանդարտով, իսկ Հատուկ վտանգավոր ախտածինների ռեֆերենս փորձարկման լաբորատորիան հավատարմագրված է նաև ISO 35001:2019 Կենսառիսկերի կառավարում ստանդարտի համապատասխան։:
3. Նախագծի N 1 հավելվածի 5-րդ և 29-րդ կետերում ԻՍՕ հապավումն առաջարկում եմ փոխարինել  ISO, իսկ 5-րդ  կետի EN հապավումը՝ EU հապավումով: 
4. Նախագծի N 2 հավելվածի 1-ին կետի 1.3-րդ ենթակետի 1-ին սյունակում առաջարկում եմ  «պետական լիազոր մարմինների, տեսչական և պետական ոչ առևտրային և այլ կազմակերպությունների գործառույթները» բառերը շարադրել հետևյալ խմբագրությամբ՝ «պետական կառավարման համակարգի մարմինների, ինչպես նաև պետական ոչ առևտրային և այլ կազմակերպությունների գործառույթները», իսկ 5-րդ սյունակը՝ շարադրել հետևյալ խմբագրությամբ. «Գործառույթների հստակ սահմանում, միջազգային չափանիշներին համապատասխան կարողություններով զարգացած ինստիտուցիոնալ կառույցների առկայություն»:
5. Հիմք ընդունելով այն հանգամանքը, որ սննդային գործոնով պայմանավորված թունավորումների, ինչպես նաև այլ իրավիճակներում սննդամթերքի անվտանգության տեսանկյունից քաղաքացիների կյանքին, առողջությանը  սպառնացող վտանգը կանխելու նպատակով անհրաժեշտ է հնարավորինս սեղմ ժամկետներում իրականացնել համապատասխան գործողություններ՝ առաջարկում եմ Նախագծի N 2 հավելվածի 1-ի կետը լրացնել նոր 1.4-րդ ենթակետով.


«
	1.4
	Սննդամթերքի անվտանգութ յան ոլորտում արագ արձագանքման համակարգի ներդրում
	Բարձր
	Սննդամթերքի անվտանգության տեսանկյունից քաղաքացիների կյանքին, առողջությանը  սպառնացող
 վտանգը կանխելու նպատակով արագ արձագանքման գործառույթների մշակում և հաստատում
	Օրենքով դեպքերի, համապատասխան գործառույթների և կարգի սահմանում
	2023 թ.
հուլիսի 
երրորդ տասնօրյակ
	ՀՀ էկոնոմիկայի նախարարություն

Սննդամթերքի անվտանգության տեսչական մարմին

	Ֆինանսա
վորում չի 
պահանջվում



                                                                                                                                                                                                         »։
6. Նախագծի N 2 հավելվածի 2-րդ կետի 2.1-րդ ենթակետի 2-րդ և 5-րդ սյունակներում որպես գործողություն և ցուցանիշ  առաջարկում եմ ներառել նաև գործող օրենսդրությունում առկա բացերի լրացումը։





7. Նախագծի N 2 հավելվածի 3-րդ կետի 3.2-րդ ենթակետի 3-րդ սյունակում «միջին» բառն առաջարկում եմ փոխարինել «բարձր» բառով, ինչպես նաև 5-րդ սյունակում գործողության ցուցանիշը վերանայել, քանի որ «Սննդամթերքի անվտանգության պետական վերահսկողության մասին» օրենքի 28-րդ հոդվածի 1-ին մասի համաձայն՝ ռեֆերենս փորձարկման լաբորատորիան նշանակվում է Կառավարության սահմանած կարգով:  Հայտնում եմ նաև, որ ներկայումս՝ ՀՀ  կառավարության  2021 թվականի նոյեմբերի 18-ի N 1902-Լ որոշման N 1 հավելվածի «10.1. «Սննդամթերքի անվտանգության ոլորտում ազգային ռեֆերենս փորձարկման լաբորատորիաների նշանակման կարգը սահմանելու մասին» ՀՀ կառավարության որոշման ներկայացում կառավարության հաստատմանը» միջոցառման (ժամկետը սահմանված է 2022 թ. դեկտեմբերի 2-րդ տասնօրյակ) կատարումն ապահովելու նպատակով Տեսչական մարմինների աշխատանքների համակարգման գրասենյակի կողմից արդեն իսկ մշակվել և ՀՀ կառավարության քննարկմանն է ներկայացվել  «Սննդամթերքի անվտանգության, անասնաբուժության և բուսասանիտարիայի ոլորտներում ազգային ռեֆերենս փորձարկման լաբորատորիաների նշանակման կարգը սահմանելու մասին» ՀՀ կառավարության որոշման նախագիծը, որի ընդունման պարագայում քննարկման կարիք կունենա Նախագծի N 2 հավելվածի 3-րդ կետի 3.2-րդ ենթակետի նպատակահարմարության հարցը: Միևնույն ժամանակ, առաջարկում եմ Նախագծի N 2 հավելվածի 3.2-րդ գործողության 3-րդ սյունակում ոլորտի բառը փոխարինել ոլորտում բառով, իսկ Լաբորատորիայի բառը՝ Լաբորատորիայի/լաբորատորիաների բառերով, քանի որ միջազգային պրակտիկայում չկա որևէ մեկ լաբորատորիա, որը ռեֆերենս է հանդիսանում բոլոր ցուցանիշներով: 
8. Նախագծի N 2 հավելվածի  3-րդ կետի 3.3-րդ ենթակետն ունի քննարկման կարիք, հիմք ընդունելով այն հանգամանքը, որ ՀՀ կառավարության 2005 թվականի հունվարի 13-ի N 103-Ն որոշման 3-րդ կետի զ ենթակետի համաձայն՝ «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանը վերապահված է կենդանիների հիվանդությունների և վարակների ախտորոշման ու մշտադիտարկման գործընթացների նկատմամբ ռեֆերենս լաբորատորիայի գործառույթը:
9. Նախագծի N 2 հավելվածի 4-րդ կետի 4.1-րդ ենթակետի 5-րդ սյունակի ցուցանիշն ունի խմբագրման կարիք, հիմք ընդունելով «Սննդամթերքի անվտանգության պետական վերահսկողության մասին» օրենքի 7-րդ հոդվածի 3-րդ մասի պահանջն առ այն, որ ռիսկի գնահատումն իրականացնում է գիտական կազմակերպությունը (կենտրոնը), որին նշանակում է Կառավարությունը։
10. Սննդամթերքի անվտանգության պետական վերահսկողության մասին օրենքի համաձայն ռիսկը գնահատող և ռիսկը կառավարող մարմինների միջև տեղեկատվության/հաղորդակցության ապահովման նպատակով՝ առաջարկում եմ Նախագծի N 2 հավելվածի 4-րդ կետը լրացնել նոր 4.3-րդ ենթակետով. 
«


	4.3
	Սննդամթերքի անվտանգության անասնաբուժության և բուսասանիտարիայի բնագավառում գնահատված ռիսկերի արդյունքների տրամադրման կարգի մշակում
	Բարձր
	Սննդամթերքի անվտանգության, անասնաբուժության և բուսասանիտարիայի բնագավառում գնահատված ռիսկերի թիրախային կառավարում
	Սննդամթերքի անվտանգության, անասնաբուժության և բուսասանիտարիայի բնագավառում գնահատված ռիսկերի արդյունքների տրամադրման կարգ
	2026-2028 թթ.
շարունակական
	ՀՀ էկոնոմիկայի նախարարություն

Սննդամթերքի անվտանգության տեսչական մարմին
	Ֆինանսավորում չի պահանջվում




11. Նախագծի N 2 հավելվածի 5-րդ կետի 5.1-րդ ենթակետի 2-րդ և 5-րդ սյունակներում ՎՎՀԿԿ պլանի հաստատման կամ մերժման կանոնների հաստատում բառերն առաջարկում եմ փոխարինել ՎՎՀԿԿ համակարգի ներդրման թույլտվության կամ մերժման ընթացակարգի ընդունում բառերով, ինչպես նաև համապատասխան փոփոխություններ կատարել 4-րդ սյունակում։
12. Նախագծի N 2 հավելվածի 5-րդ կետի 5.2-րդ ենթակետն անհրաժեշտ է հանել, քանի որ Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման N 17 հավելվածով հաստատվել է Վտանգի վերլուծության և հսկման կրիտիկական կետերի համակարգի աուդիտի ստուգաթերթը։
13. Նախագծի N 2 հավելվածի 5-րդ կետի 5.4-րդ ենթակետն առաջարկում եմ խմբագրել, մասնավորապես՝ գնման գործընթաց հասկացության մասով, քանի որ բովանդակությունը անհասկանալի է:
14. Նախագծի N 2 հավելվածի 5-րդ կետի 5.6-րդ ենթակետը սերտեֆիկացված արտադրողների հասկացության տեսանկյունից անհրաժեշտ է հստակեցնել, մասնավորապես՝ ի՞նչ սերտեֆիկացում անցած տնտեսավարող սուբյեկտների տեղեկատվական բազայի ստեղծման մասին է խոսքը։ 
Միաժամանակ, հիմք ընդունելով Նախագծի N 2 հավելվածի վերաբերյալ ներկայացված դիտարկումներն՝ առաջարկում եմ խմբագրել նաև Նախագծի N 1 հավելվածը:



	 
	1.Ընդունվել է:

2.Ընդունվել է:












3.Ընդունվել է:

4.Ընդունվել է:






5.Ընդունվել է:














6.Չի ընդունվել:
Միջոցառումը ներառում է նաև  գործող օրենսդրության առկա բացերի լրացում և բառացի նշելու անհրաժեշտությունը բացակայում է:

7. Ընդունվել է:


















8. Չի ընդունվել:
ՀԱԲԼԾԿ-ին վերապահված է  ռեֆերենս լաբորատորիայի գործառույթ, որը չի իրականացվում:

9.Ընդունվել  է:



10.Ընդունվել  է:
















11.Ընդունվել է:




12.Ընդունվել  է:



13. Ընդունվել  է:


14. Ընդունվել  է:






	 2. ՀՀ Սննդամթերքի անվտանգության տեսչական մարմին
		9.09.2022թ.

	N01/06.1/2/9677-2022




	
	

	· Նախագծի N 1 հավելված 16-րդ կետը  առաջարկում ենք շարադրել հետևյալ խմբագրությամբ․
  16. Սննդամթերքի անվտանգության տեսչական մարմնի ենթակայությանը հանձնված Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպությունն իրականացնում է անասնաբուժության, բուսասանիտարիայի և սննդամթերքի անվտանգության ոլորտների լաբորատոր հետազոտություններ, նշված երեք հետազոտությունների ուղղությամբ հավատարմագրված է Հայաստանի Հանրապետության էկոնոմիկայի նախարարության Հավատարմագրման ազգային մարմին պետական ոչ առևտրային կազմակերպության կողմից՝ համաձայն ՀՍՏ ԻՍՕ/ԻԷԿ 17025-2005 ստանդարտի պահանջների և ընդգրկված է Եվրասիական տնտեսական միության փորձարկման լաբորատորիաների միասնական ռեեստրում: Սննդամթերքի անվտանգության հետազոտությունների փորձարկման լաբորատորիան հավատարմագրված է նաև միջազգային ձևաչափի  ISO/IEC 17025:2017 ստանդարտով, իսկ Հատուկ վտանգավոր ախտածինների ռեֆերենս փորձարկման լաբորատորիան հավատարմագրված է նաև ISO35001:2019 Կենսառիսկերի կառավարում ստանդարտի համապատասխան։․
· Հիմք ընդունելով այն հանգամանքը, որ սննդային գործոնով պայմանավորված թունավորումների, ինչպես նաև այլ իրավիճակներում սննդամթերքի անվտանգության տեսանկյունից քաղաքացիների կյանքին, առողջությանը  սպառնացող վտանգը կանխելու նպատակով անհրաժեշտ է հնարավորինս սեղմ ժամկետներում իրականացնել համապատասխան գործողություններ՝ առաջարկվում է Նախագծի N 2 հավելվածը լրացնել նոր 1․4-րդ գործողությամբ․ 
	1․4
	Սննդամթերքի անվտանգության ոլորտում արագ արձագանքման համակարգի ներդրում
	Բարձր
	Սննդամթերքի անվտանգության տեսանկյունից քաղաքացիների կյանքին, առողջությանը  սպառնացող վտանգը կանխելու նպատակով արագ արձագանքման գործառույթների մշակում և հաստատում
	Օրենքով դեպքերի, համապատասխան գործառույթների և կարգի սահմանում 
	2023 թ.
հուլիսի երրորդ տասնօրյակ
	ՀՀ էկոնոմիկայի նախարարություն

Սննդամթերքի անվտանգության տեսչական մարմին

	Ֆինանսավորում չի պահանջվում




· Նախագծի N 2 հավելվածի 1․3-րդ գործողության 5-րդ սյունակը շարադրել հետևյալ խմբագրությամբ․ «Գործառույթների հստակ սահմանում, միջազգային չափանիշներին համապատասխան կարողություններով զարգացած ինստիտուցիոնալ կառույցների առկայություն»։
· Նախագծի N 2 հավելվածի 2․1-ին գործողության 2-րդ և 5-րդ սյունակներում որպես գործողություն և ցուցանիշ ներառել նաև գործող օրենսդրությունում առկա բացերի լրացումը։
· Նախագծի N 2 հավելվածի 3․2-րդ գործողության 3-րդ սյունակում «միջին» բառը փոխարինել «բարձր» բառով, ինչպես նաև 5-րդ սյունակում գործողության ցուցանիշը վերանայել, քանի որ «Սննդամթերքի անվտանգության պետական վերահսկողության մասին» օրենքի 28-րդ հոդվածի 1-ին մասի համաձայն՝ ռեֆերենս փորձարկման լաբորատորիան նշանակվում է Կառավարության սահմանած կարգով և նշված որոշման նախագիծն արդեն իսկ մշակված է։ Նույն դիտողությունը վերաբերվում է նաև Նախագծի N 2 հավելվածի 4․1-ին գործողության 5-րդ սյունակի ցուցանիշին՝ հիմք ընդունելով «Սննդամթերքի անվտանգության պետական վերահսկողության մասին» օրենքի 7-րդ հոդվածի 3-րդ մասը։
· Նախագծի N 2 հավելվածի 3.2-րդ գործողության 3-րդ սյունակում ոլորտի բառը առաջարկում ենք փոխարինել ոլորտում բառով, իսկ Լաբորատորիայի բառը՝ Լաբորատորիայի/լաբորատորիաների բառերով, քանի որ միջազգային պրակտիկայում չկա որևէ մեկ լաբորատորիա, որը ռեֆերենս է հանդիսանում բոլոր ցուցանիշներով: 
· Նախագծի N 2 հավելված 3.3-րդ գործողությունը վերանայել, քանի որ  Հայաստանի Հանրապետության կառավարության 2005 թվականի հունվարի 13-ի N 103-Ն որոշման 3-րդ կետի զ ենթակետի համաձայն՝ առկա է կենդանիների հիվանդությունների և վարակների ախտորոշման ու մշտադիտարկման գործընթացների նկատմամբ ռեֆերենս լաբորատորիա․
· Նախագծի N 2 հավելվածը Սննդամթերքի անվտանգության պետական վերահսկողության մասին օրենքի համաձայն ռիսկը գնահատող և ռիսկը կառավարող մարմինների միջև տեղեկատվության/հաղորդակցության ապահովման նպատակով՝ առաջարկվում է լրացնել նոր 4․3-րդ գործողությամբ․

«
	4.3 
	Սննդամթերքի անվտանգության, անասնաբուժության և 
բուսասանիտարիայի բնագավառում գնահատված ռիսկերի արդյունքների տրամադրման կարգի մշակում
	Բարձր
	Սննդամթերքի անվտանգության, անասնաբուժության և 
բուսասանիտարիայի բնագավառում գնահատված ռիսկերի թիրախային կառավարում
	Սննդամթերքի անվտանգության, անասնաբուժության և բուսասանիտարիայի բնագավառում գնահատված ռիսկերի արդյունքների տրամադրման կարգ
	2026-2028
 թթ․ շարունակական
	ՀՀ էկոնոմիկայի նախարարություն

Սննդամթերքի անվտանգության տեսչական մարմին 

	Ֆինանսավորում չի պահանջվում



                                                                                                                                                   »։
· Նախագծի	N 2 հավելվածի 5․1-ին գործողության 2-րդ և 5-րդ սյունակներում ՎՎՀԿԿ պլանի հաստատման կամ մերժման կանոնների հաստատում բառերը փոխարինել ՎՎՀԿԿ համակարգի ներդրման թույլտվության կամ մերժման ընթացակարգի ընդունում բառերով, ինչպես նաև համապատասխան փոփոխություններ կատարել 4-րդ սյունակում։
· Նախագծի N 2 հավելվածի 5․2-րդ գործողությունն անհրաժեշտ է հանել, քանի որ Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման N 17 հավելվածով հաստատվել է Վտանգի վերլուծության և հսկման կրիտիկական կետերի համակարգի աուդիտի ստուգաթերթը։
· Նախագծի N 2 հավելվածի 5․4-րդ կետի բովանդակությունը հասկանալի չէ, մասնավորապես՝ գնման գործընթաց հասկացության մասով, անհրաժեշտ է խմբագրել․
· Նախագծի N 2 հավելվածի 5․6-րդ գործողությունը սերտեֆիկացված արտադրողների հասկացության տեսանկյունից անհրաժեշտ է հստակեցնել, թե ինչ սերտեֆիկացում անցած տնտեսավարող սուբյեկտների տեղեկատվական բազայի ստեղծման մասին է խոսքը․ 
· Նախագծի N 1 հավելվածի 5-րդ կետում ԻՍՕ հապավումը փոխարինել  ISO, EN հապավումը՝ EU, 16-րդ և 29-րդ կետերում՝ ԻՍՕ հապավումը՝ ISO հապավումներով։
	 
	Ընդունվել է:

	 3. ՀՀ կրթության, գիտության, մշակույթի և սպորտի նախարարություն
		9.09.2022թ.

	N01/21/22154-2022




	· Նախագծի 4-րդ՝ «Ռիսկի գնահատում» բաժնի 4.1 կետի՝ «Սննդամթերքի անվտանգության, անասնաբուժության և բուսասանիտարիայի ոլորտների ռիսկերի գնահատման գիտական կենտրոնների նշանակում» միջոցառման համար որպես համակատարող  կառույց առաջարկում ենք ներառել նաև ՀՀ ԿԳՄՍՆ գիտության կոմիտեին:
· Հաշվի առնելով, որ գիտական և գիտատեխնիկական գործունեության պայմանագրային (թեմատիկ) և նպատակային ծրագրերի ֆինանսավորումն իրականացվում է մրցութային հիմունքներով՝ համաձայն ՀՀ կառավարության 2001 թվականի նոյեմբերի 17-ի «Գիտական և գիտատեխնիկական գործունեության պայմանագրային (թեմատիկ) ֆինանսավորման կարգը հաստատելու մասին» N 1122 և ՀՀ կառավարության  2001 թվականի նոյեմբերի 17-ի «Գիտական և գիտատեխնիկական պետական ծրագրերի նպատակային-ծրագրային ֆինանսավորման կարգը հաստատելու մասին» N 1123 որոշումների, առաջարկում ենք նախագծի 6-րդ՝ «Կրթական և հետազոտական շարունակական ծրագրերի իրականացում» բաժնի 6.2 կետի՝ «Սննդամթերքի անվտանգության ոլորտի առկա իրավիճակի գնահատման և ոլորտի բարելավմանն ուղղված թեմատիկ և նպատակային հետազոտական ծրագրերի իրականացում» միջոցառման անվանման մեջ «թեմատիկ և նպատակային հետազոտական ծրագրերի իրականացում» բառերը փոխարինել «գիտական և գիտատեխնիկական գործունեության պայմանագրային (թեմատիկ) և պետական նպատակային մրցութային ծրագրերին մասնակցություն» բառերով: Նույն մոտեցումը անհրաժեշտ է ցուցաբերել նաև սույն միջոցառման «Ակնկալվող արդյունքը» սյունակի համար: Այս միջոցառման համար, որպես համակատարող, նշել նաև ՀՀ ԿԳՄՍՆ գիտության կոմիտեին:
	
	Ընդունվել  է:
 

	4. ՀՀ առողջապահության նախարարություն
	
		12.09.2022թ.

	N ԱԱ/04/21807-2022




	Ի պատասխան Ձեր 2022 թվականի սեպտեմբերի 5-ի թիվ 01/14263-2022 գրության՝ «Հայաստանի Հանրապետության սննդամթերքի անվտանգության համակարգի զարգացման ռազմավարությունը և դրանից բխող 2023-2028 թվականների գործողությունների ծրագիրը հաստատելու մասին» նախագծի վերաբերյալ, առաջարկում եմ գործողությունների ծրագրից հանել 5.7 կետը, քանի որ համաձայն «Հայաստանի Հանրապետության բնակչության սանիտարահամաճարակային անվտանգության ապահովման մասին» ՀՀ օրենքի 24-րդ հոդվածի՝ «վարակիչ, զանգվածային ոչ վարակիչ հիվանդությունների և թունավորումների վարչական վիճակագրական հաշվառումը» իրականացնում է Հայաստանի Հանրապետության առողջապահության բնագավառում պետական կառավարման լիազոր մարմինը:
Միաժամանակ հայտնում եմ, որ Հայաստանի Հանրապետության առողջապահության բնագավառում պետական կառավարման լիազոր մարմնի կողմից հավաքագրվում է սննդային գործոնով պայմանավորված հիվանդությունների դեպքերի վերաբերյալ տեղեկատվությունը, ինչը վերլուծվում է, այդ թվում՝ դասակարգվում, և ներկայացվում է շահագրգիռ կողմերին, իսկ սննդային գործոնով պայմանավորված բռնկումների արձանագրման վերաբերյալ տեղեկատվությունը՝ անմիջապես ներկայացվում է Սննդամթերքի անվտանգության տեսչական մարմնին:

	
	Ընդունվել  է:

		5. ՀՀ ֆինանսների նախարարություն
	
	2.09.2022թ.
N27.1/38794-2022


[bookmark: _Hlk112851412]Ձեր 05.09.2022թ. N 01/14263-2022 գրությամբ ներկայացված «Հայաստանի Հանրապետության սննդամթերքի անվտանգության համակարգի զարգացման ռազմավարությունը և դրանից բխող 2023-2028 թվականների գործողությունների ծրագիրը հաստատելու մասին» ՀՀ կառավարության որոշման նախագծի վերաբերյալ, որով հաստատվող ՀՀ սննդամթերքի անվտանգության համակարգի զարգացման ռազմավարության (այսուհետ՝ Ռազմավարություն) հիմնական նպատակն է սննդային գործոնով պայմանավորված սպառողների հիվանդությունների առաջացման ռիսկերը հասցնել նվազագույնի՝ ՀՀ սննդամթերքի անվտանգության համակարգը Եվրասիական տնտեսական միության և միջազգային չափորոշիչներին համապատասխանեցնելու և ՀՀ-ում միջազգային պահանջներին համապատասխան համակարգեր ներդնելու միջոցով, հայտնում ենք հետևյալը.
    Ռազմավարության 26-րդ կետում նշվել է, որ ՀՀ պետական բյուջեի ֆինանսավորման շրջանակներում իրականացվող բույսերի պաշտպանության, անասնաբուժության և սննդամթերքի անվտանգության ոլորտների մի շարք ծրագրերի գծով ինչպես նախորդ տարիներին, այնպես էլ ներկայումս ՀՀ պետական բյուջեի շրջանակներում հատկացվող ֆինանսական միջոցները բավարար չեն միջազգային չափորոշիչներին և պահանջներին համապատասխան սննդի անվտանգության գործող համակարգ ստեղծելու համար, հետևաբար ոլորտի զարգացման համար խիստ կարևոր է վերոնշյալ ծրագրերի համար հատկացվող ֆինանսական միջոցների վերանայումը: Միևնույն ժամանակ, չնայած նշված հանգամանքին, Ռազմավարությամբ և վերջինիս կատարումն ապահովող 2023-2028 թվականների գործողությունների ծրագրով (այսուհետ՝ Գործողությունների ծրագիր) նախատեսված բոլոր միջոցառումների համար նշվել է, որ ֆինանսավորում չի պահանջվում (Գործողությունների ծրագրի Ֆինանսավորման աղբյուրը սյունակ): Բացի այդ Ռազմավարության 36-րդ կետում նշվել է, որ Ռազմավարությամբ ամրագրված հիմնական ուղղություններով քաղաքականությունը գործնականում իրականացվելու է Գործողությունների ծրագրով, որում հստակ նշված է նաև միջոցառումների ֆինանսական գնահատականը, այնինչ դրանք Գործողությունների ծրագրում ընդհանրապես բացակայում են: 
   Այս պարագայում բացահայտման կարիք ունի թե նախատեսված առանձին միջոցառումներն (մասնավորապես՝ ախտորոշիչ և լաբորատոր կարողությունների հզորացում, սննդամթերքի անվտանգության ոլորտում մասնագետների ուսուցում և վերապատրաստում, անասնապահությամբ զբաղվող ֆերմերների հաշվառում, տեղեկատվական տվյալների բազայի և շտեմարանների ստեղծում, մանր եղջերավոր կենդանիների, ձիերի, խոզերի համարակալում, սպանդանոցների ցանցի ստեղծում և ընդլայնում, ներմուծման, արտահանման և վերաարտահանման նկատմամբ պետական վերահսկողության իրականացնող մասնագետների վերապատրաստում և կարողությունների հզորացում և այլն) ինչ միջոցների հաշվին պետք է իրականացվեն, ինչպես նաև ներկայացված չեն դրանց ֆինանսական գնահատականները՝ համապատասխան հաշվարկ-հիմնավորումներով: Հետևաբար Ռազմավարության 26-րդ կետում պետական բյուջեից ոչ բավարար միջոցների հատկացման վերաբերյալ դրույթի նախատեսումը խնդրահարույց է: 
   Միաժամանակ հարկ է նշել, որ Գործողությունների ծրագրի 5.4 կետով նախատեսվել է Սննդի գնման գործընթացում վտանգների վերլուծության և հսկման կրիտիկական կետերի (ՎՎՀԿԿ) սկզբունքների ներդրման և աուդիտի պարտադիր պահանջի սահմանում միջոցառումը, որի համար որպես պատասխանատու կատարող ներկայացվել է նաև ՀՀ ֆինանսների նախարարությունը, այնինչ Ռազմավարությամբ նշված միջոցառումը նախատեսվել է առանց աուդիտի պարտադիր պահանջ սահմանելու: Ուստի առաջարկում ենք Գործողությունների ծրագրում նշված միջոցառման անվանումը համապատասխանեցնել Ռազմավարությամբ նախատեսված անվանմանը, ինչպես նաև Պատասխանատու կառույցը սյունակից հանել ՀՀ ֆինանսների նախարարություն բառերը:
	
		22.09.2022թ.

	N 01/8-1/16392-2022



Չի ընդունվել:
Ռազմավարության 26-րդ կետում նշված է, որ ՀՀ պետական բյուջեի ֆինանսավորման շրջանակներում իրականացվող բույսերի պաշտպանության, անասնաբուժության և սննդամթերքի անվտանգության ոլորտների մի շարք ծրագրերի գծով ինչպես նախորդ տարիներին, այնպես էլ ներկայումս ՀՀ պետական բյուջեի շրջանակներում հատկացվող ֆինանսական միջոցները բավարար չեն միջազգային չափորոշիչներին և պահանջներին համապատասխան սննդի անվտանգության գործող համակարգ ստեղծելու համար, հետևաբար ոլորտի զարգացման համար խիստ կարևոր է վերոնշյալ ծրագրերի համար հատկացվող ֆինանսական միջոցների վերանայումը:
Այս կետը նկարագրում է ներկայիս իրավիճակը և ֆինանսական միջոցների վերանայման անհրաժեշտությունը,
սակայն գործողությունների 
ծրագրով այս միջոցառումը նախատեսված չէ: Ֆինանսական գնահատականը տրված է բացառապես այն միջոցառումների համար, որոնք ընդգրկված են գործողությունների ցանկում: 


		                          6. ՀՀ կրթության, գիտության, մշակույթի և սպորտի նախարարություն
	15.09.2022թ.
N01/21/22711-2022



	
	15.09.2022թ.
N01/21/22711-2022

	1. Սննդամթերքի անվտանգության դաշտում ոչ բոլոր սննդային գործոնով պայմանավորված հիվանդություններն են ընդգրկված /օրինակ՝ միկրոտարրային անբավարարությունը այս դաշտում չէ/: Գուցե կարիք կա ճշտելու` արդյոք օգտագործված տերմինը ավելի լայն չէ, քան այն շրջանակը, որն ուղիղ առնչվում է սննդամթերքի անվտանգության հարցերին: Գուցե կարիք կա նշելու ավելի մասնավոր տերմինով` սննդային թունավորումներ,
2. Գուցե գործողությունների պլանում արտացոլելու կարիք չկա, սակայն առաջարկում ենք ռազմավարության տեքստում ձևակերպել նաև դպրոցներում գործող ճաշարանների ներգրավվածությունը նշված համակարգերի ներդրման ուղեցույցերի մշակման աշխատանքներում
	
	1․ Չի ընդունվել: 
Քանի որ նշված միջոցառումը հանվել է գործողությունների ծրագրից


2․ Ռազմավարության 35-րդ կետի 5)-րդ ենթակետը նախատեսում է ՎՎՀԿԿ համակարգի սկզբունքների ներդրումն ու կիրարկումը սննդի ամբողջ շղթայում:

	7. ՀՀ արդարադատության նախարարություն
	
	21.10.2022թ.
N/27.2/46509-2022

	1. «Հայաստանի Հանրապետության սննդամթերքի անվտանգության համակարգի զարգացման ռազմավարությունը և դրանից բխող 2023-2028 թվականների գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարված Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված N 1 հավելվածի «ՀՀ կառավարության 2021-2026 թվականների գործունեության ծրագրի կատարումն ապահովող միջոցառումների» ցանկի 9-րդ կետին:
Այս առումով հարկ ենք համարում նշել, որ Նախագծի նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Կառավարությանը լիազորվել է հաստատել վերոնշյալ ռազմավարությունը և դրանից բխող գործողությունների ծրագիրը: Հետևապես, անհրաժեշտ է Նախագծի նախաբանը վերանայել՝ հստակ և որոշակի նշելով օրենքով սահմանված իրավական հիմքը: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 2-րդ հոդվածի 1-ին մասին 6-րդ կետի համաձայն՝ ներքին իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Ուստի, հաշվի առնելով վերոգրյալը, առաջարկում ենք Նախագծի նախաբանում հղում կատարել «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասին, որի համաձայն՝ Կառավարությունն իր ծրագրի հիման վրա պետության ներքին և արտաքին քաղաքականությունը մշակելիս կարող է ընդունել ոլորտային ռազմավարություններ և դրանց կատարումն ապահովող գործողությունների ծրագրեր:
2.  Նախագծով հաստատվող հավելված 1-ում (այսուհետ՝ Հավելված) առկա հապավումներն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը, որի համաձայն՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
3. Հավելվածում առկա «օրենսդրական դաշտ», «նորմատիվ-իրավական դաշտ» և «իրավական դաշտ» ձևակերպումներն անհրաժեշտ է վերանայել՝ նկատի ունենալով այն հանգամանքը, որ գործող օրենսդրությամբ նման հասկացություններ նախատեսված չեն:
Նույն դիտողությունը վերաբերում է նաև Նախագծով հաստատվող հավելվածի 2-ին:
4. Հավելվածի գլուխների համարակալումն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի դրույթները, որոնց համաձայն՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
5. Հավելվածի 20-րդ և 21-րդ կետերում անհրաժեշտ է հիշատակել Վարչապետի որոշումների կրճատ անվանումները՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի 8-րդ և 18-րդ հոդվածի 3-րդ մասերի դրույթները, որնց համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
6. Հավելվածի 32-րդ կետում չհամարակալված պարբերություններն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Նույն դիտողությունը վերաբերում է նաև Հավելվածի 34-րդ կետին:
7. Հավելվածի 32-րդ կետին հաջորդող սննդամթերքի անվտանգության համակարգի բարեփոխումների ծրագրի իրականացման հիմնական քայլերն առաջարկում ենք նախատեսել աղյուսակի տեսքով և հավելվածում կետի տեքսով լրացնել դրա վերաբերյալ համապատասխան հղում պարունակող կարգավորում:

8. Հավելվածի 38-րդ կետում «աշխատանքային» բառից առաջ առաջարկում ենք լրացնել «միջգերատեսչական» բառը, որպեսզի պարզ լինի, թե խոսքն ինչ աշխատանքային խմբի մասին է:
9. Հավելվածի 44-րդ կետով նախատեսվում է, որ ռազմավարության իրականացման մոնիթորինգը իրականացվելու է ինչպես պետական կառավարման շահագրգիռ մարմինների, այնպես էլ հանրության, դոնոր-կազմակերպությունների և մասնավոր հատվածի ներուժի ներգրավմամբ: Մոնիթորինգի արդյունքներով Հայաստանի Հանրապետության կառավարությանը պարբերաբար ներկայացվելու են սույն ռազմավարության կատարումն ապահովող գործողությունների ծրագրի միջոցառումների իրականացման վերաբերյալ հաշվետվություններ:
Այս առումով հարկ է նշել, որ պարզաբանման կարիք ունի այն հանգամանքը, թե ինչ հաճախականությամբ է իրականացվելու ռազմավարության իրականացման մոնիթորինգը, ինչպես նաև անհրաժեշտ է սահմանել Հայաստանի Հանրապետության կառավարությանը ներկայացվող հաշվետվությունների ներկայացման կոնկրետ ժամկետներ:













10. Հավելվածներով նախատեսվում են օրենսդրության վերանայում, լաբորատորիաների ցանցի ստեղծման մեխանիզմների մշակում, իրավական ակտերում սահմանված կարգով փոփոխությունների և լրացումների կատարում, ինչպես նաև մի շարք նոր օրենքների և ենթաօրենսդրական ակտերի ընդունում և այլն: Այս առումով առաջարկում ենք տվյալ կարգավորումները հստակեցնել:

11. Նախագծով հաստատվող հավելված 2-ի (այսուհետ՝ Հավելված 2) վերնագիրն անհրաժեշտ է համապատասխանեցնել Նախագծի 2-րդ կետի կարգավորմանը:
12. Հավելված 2-ով հաստատվող աղյուսակում նշվում է, որ դրանով նախատեսվող գործողությունները ֆինանսավորում չեն պահանջում, մինչդեռ առկա են մի շարք գործողություններ, որոնց իրականացումը ենթադրում է ֆինանսավորման անհրաժեշտություն: Ուստի, այս համատեքստում գտնում եք, որ աղյուսակի համապատասխան կարգավորումները վերանայման կարիք ունեն, մասնավորապես՝ անհրաժեշտ է նախատեսել ֆինանսավորման աղբյուրները և չափ:







	
	1.Ընդունվել է:























2.Ընդունվել է:



3.Ընդունվել է:



4.Ընդունվել է:





5. Ընդունվել է:










6. Ընդունվել է:







7.Չի ընդունվել:
Հավելվածում հիմնական քայլերը տարբեր կետերով  ներկայացված են: 
8. Ընդունվել է:

9.Մասամբ է ընդունվել:
Մասնավոր հատվածի կողմից իրականցվող մոնիթորինգը ենթադրում է սպառողների ամենօրյա ներգրավվածությունը,խնդիրների բացահայտումը և արձագանքումը,իսկ սույն ռազմավարության կատարումն ապահովող գործողությունների ծրագրի միջոցառումների իրականացման վերաբերյալ հաշվետվությունները ներկայացվում են ՀՀ կառավարություն եռամսյակային, կիսամյակային և տարեկան պարբերականությամբ, ինչպես, որ իրականացվում է ՀՀ կառավարության բոլոր միջոցառումների մասով:

10.Չի ընդունվել:
Հստակեցման անհրաժեշտությունը բացակայում է:

11. Ընդունվել է:

12. Չի ընդունվել:
Հավելված 2-ով հաստատվող աղյուսակում նշվում է, որ դրանով նախատեսվող գործողությունները ֆինանսավորում չեն պահանջում:




	8. ՀՀ վարչապետի աշխատակազմ

	
	04.01.2023թ.
№ 02/08.2/111-2023


	1. Նախագծով հաստատվող «Հայաստանի Հանրապետության սննդամթերքի անվտանգության համակարգի զարգացման ռազմավարության» (հավելված 1) տեքստում (այսուհետ՝ Ռազմավարություն) առաջարկում ենք անդրադարձ կատարել նաև բուսական ծագման մթերքներում պեստիցիդների, նիտրատների, ծանր մետաղների մնացորդների, գենետիկորեն ձևափոխված օրգանիզմների, ինչպես նաև կենդանական ծագման մթերքում մնացորդային նյութերի հսկողության մոնիթորինգի իրականացման պետական ծրագրերին (դրանց առաջընթացին, առկա հիմնախնդիրներին, համակարգի զարգացման ուղղություններին)՝ ոլորտի ռազմավարական նպատակներն ամբողջականացնելու և առկա խնդիրները համալիր կանոնակարգելու նպատակով: 



2.  Ռազմավարությունն անհրաժեշտ է համապատասխանեցնել ՀՀ վարչապետի 30.12.2021թ. «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգը հաստատելու մասին» N 1508–Լ որոշմամբ հաստատված մեթոդական հրահանգի պահանջներին: Մասնավորապես 10-րդ՝ «Արդյունքային ցուցանիշների սահմանումը», 12-րդ՝ «Ծախսային գնահատականների ներկայացումը» ինչպես նաև 14-րդ (տիտղոսաթերթի ներկայացման մասով) կետերի պահանջներին:  

	
	1.  Չի ընդունվել 
Նախագծով հաստատվող հավելված 1-ի 34-րդ կետում ընդհանուր առմամբ անդրադարձ է արվել սննդամթերքի անվտանգության, անասնաբուժության և բուսասանիտարիայի ոլորտներում պետական բյուջեի ֆինանսավորման շրջանակներում իրականացվող ծրագրերին։

2. Ընդունվել է։

	9.ՀՀ ֆինանսների նախարարություն
	
	15.02.2023թ.
N 01/9-2/2208-2023

	Ձեր 07.02.2023թ. N 01/2224-2023 գրությամբ ներկայացված Հայաստանի Հանրապետության սննդամթերքի անվտանգության համակարգի զարգացման ռազմավարությունը և դրանից բխող 2023-2028 թվականների գործողությունների ծրագիրը հաստատելու մասին» ՀՀ կառավարության որոշման նախագծի լրամշակված տարբերակի վերաբերյալ առաջարկություններ չունենք:

